
PROTOCOLO COMPLEMENTARIO PARA A PLENA REINCORPORACION DOS
EMPREGADOS MUNICIPAIS AO TRABALLO PRESENCIAL, UNHA VEZ
FINALIZADO O ESTADO DE ALARMA E VIXENTE A NOVA NORMALIDADE.
FIXACION DE MEDIDAS DE PREVENCION FRONTE AO COVID-19

Antecedentes.

I.- O Real decreto-lei 21/2020, do 9 de xuio, de medidas urxentes de prevencion,
contencién e coordinacion para facer fronte a crise sanitaria ocasionada polo COVID-
19, ten por obxecto combater a crise sanitaria ocasionada polo Covid-19, asi como
previr posibles rebrotes, na chamada nova normalidade.

II.- Neste marco normativo encadrase a Resolucion do 12 de xuno de 2020, da
Secretaria Xeral Técnica da Conselleria de Sanidade, pola que se lle da publicidade ao
Acordo do Consello da Xunta de Galicia, do mesmo dia, sobre medidas de prevencion
necesarias para facer fronte & crise sanitaria ocasionada polo COVID-19, unha vez
superada a fase III do Plan para a transicion cara a unha nova normalidade. Tamén
se engloban nese mesmo contexto normativo as medidas adicionais de aplicaciéon a
reincorporacion dos empregados publicos ao traballo presencial derivado do estado de
alarma, de conformidade coa Resolucion do 12 de xufio de 2020, da Secretaria Xeral
Técnica da Conselleria de Presidencia, Administracions Publicas e Xustiza, publicada
no DOG do 13 de xufio. Esta Ultima resolucidn fixa pautas para a reincorporacion
presencial aos postos de traballo, como regra xeral, se ben adopta determinadas
medidas a fin de compatibilizar a reincorporacion presencial aos postos de traballo
coa conciliacién da vida persoal e laboral, asi como a proteccién ante o risco de
contacto fronte ao COVID-19.

III.- O Decreto 90/2020, do 13 de xuino, da Presidencia da Xunta de Galicia, declara a
superacion da devandita fase III do Plan para a desescalada e a entrada na nova
normalidade con efectos desde as 00.00 horas do dia 15 de xufio de 2020 (DOG num.
115 bis, publicado o 13 de xuifo), ainda que o fai mantendo a declaracion de situacion
de emerxencia sanitaria efectuada polo Consello da Xunta de Galicia do 13 de marzo
de 2020.

IV.- O Concello da Corufia aprobou, o 8 de maio, o Protocolo polo que se establece a
reincorporacién do persoal publico ao traballo presencial, asi como as medidas de

prevencion fronte ao COVID-19, fixando en canto & reincorporacion presencial, as
seguintes determinacions:

"4, Reincorporacion presencial aos centros de traballo.

4.1. Na reincorporacion do persoal aos seus centros de traballo teranse en conta
tanto as necesidades e a prestacion do servizo como a existencia dos colectivos
clasificados en cada momento como grupos vulnerables para o COVID-19 polo
Ministerio de Sanidade, e a concifiacion da vida familiar e laboral, escoitando ao
persoal empregado adscrito aos diferentes servizos.

4.2. As xefaturas dos servizos, baixo a coordinacion das direccions das areas ou
dos/das titulares das concellarias-delegadas, organizaran a reincorporacion baixo
as seguintes premisas:

- Flexibilizacion da xornada e dos horarios, prevendo a utilizacion de quendas de
maha e tarde.

- O teletraballo pautado, tendo en conta de xeito prioritario as circunstancias de
concifiacion da vida familiar e laboral dos e das empregados/as deste concello,
asi como a existencia de colectivos identificados como vulnerables para o
COVID-19 (ver anexo I)”.

V.- A Comunidade Autdnoma de Galicia esta situada, desde o punto de vista sanitario,
na nova normalidade. O Concello da Corufia adoptou, progresivamente, medidas para
o cumprimento da normativa en materia de prevencion de riscos laborais, asi como
das normas ditadas polos 6érganos competentes do Estado e da Administracion
autondmica, informando e formando ao persoal publico sobre as mesmas. En
consecuencia, resulta posible neste momento a reincorporacién do conxunto dos e
das empregados e empregadas desta entidade local —como regra xeral— ao traballo
presencial.

En base as disposicions, antecedentes e acordos relacionados, compre acadar a
reincorporaciéon ao traballo presencial do persoal ao servizo do Concello da Corufia,
tomando as necesarias medidas de prevencion fronte ao COVID-19. Con esa
finalidade elabdrase este protocolo complementario, coa natureza de instrucion
prevista no artigo 6 da Lei 40/2015, do 1 de outubro, do réxime xuridico do sector
publico.

Visto o informe emitido polo Servizo de Persoal deste concello, adaptase o protocolo
polo que se establece a reincorporacion do persoal publico ao traballo presencial, asi
como as medidas de prevencidon fronte ao COVID-19, de 08 de maio de 2020, as
novas disposiciéns e a nova situacion, de forma que se complementa o disposto no
devandito protocolo.

Visto o exposto, ditanse as seguintes INSTRUCIONS:

Primeira.- En cumprimento do establecido no Real decreto-lei 21/2020, do 9 de
xuno, de medidas urxentes de prevencion, contencidn e coordinacién para facer
fronte @ crise sanitaria ocasionada polo COVID-19, as referencias existentes a
distancia minima de 2 metros modificanse a unha distancia de seguridade interpersoal
de, polo menos, 1,5 metros.

Segunda.- Establécese a obrigatoriedade do uso de mascaras nos edificios
municipais sempre que non resulte posible garantir o mantemento dunha distancia de
seguridade interpersoal de, polo menos, 1,5 metros.

Terceira.- Fixase, con caracter xeral, a incorporacion presencial do persoal municipal,
de forma progresiva, entre 0 1 e 0 3 de xullo de 2020, ambos inclusive.

Cuarta.- Excepcionalmente, para as situacions de conciliacién da vida familiar e
laboral dos e das empregados/as do Concello da Coruna, do colectivo identificado
como vulnerable para o COVID-19 e do colectivo destinado nas instalacions ou
dependencias municipais onde non sexa posible, pola colocacidon dos postos, manter a
distancia minima de seguridade interpersoal de 1,5 metros, seguiranse as seguintes
pautas:

a) Persoal en situacion de conciliacion da vida familiar e laboral. Neste
colectivo incluiriase o seguinte persoal:

- Persoal que tefa ao seu cargo fillos ou fillas menores de 16 anos
- Persoas con discapacidade

- Maiores dependentes ata o segundo grao de consanguinidade ou afinidade
que convivan no domicilio familiar

En relacion co persoal que se atope nesta situacion, darase prioridade a flexibilizacién
da xornada laboral mediante a adaptacién da xornada ou o establecemento de
quendas de maina ou de tarde.

Soamente no caso de que o/a empregado/a municipal acredite que a sua situacion
persoal non é compatible coas medidas de flexibilidade da xornada laboral e se vexa
afectado/a, de ser o caso, polo peche dos centros de maiores, se poderia acudir a
modalidade de teletraballo, sempre e cando se cumpran estas duas condiciéns:

1°) Debera efectuarse solicitude dirixida & xefatura de servizo correspondente,
por parte do/da empregado/a publico/a afectado/a, na que se xustifique
adecuadamente que esta incluido/a no colectivo en situacion de conciliacion da
vida familiar e laboral, asi como a concorrencia das circunstancias de peche dos
centros e a imposibilidade de alternancia co/coa outro/a proxenitor/a (deberase

acreditar, no seu caso, que € familia monoparental). No suposto de que xa
acreditara documentalmente con anterioridade algunha destas circunstancias,
manifestarao na sua solicitude.

29) Que a sua situacion persoal é incompatible cunha flexibilizacion da xornada
laboral mediante a adaptacién da xornada, tanto a través da variacion das
horas de entrada e saida como do establecemento de quendas de traballo de
mafa ou de tarde.

En canto ao réxime de prestacion do teletraballo, este poderase prestar de forma
semipresencial. A xefatura de servizo correspondente establecera quendas de traballo
presencial e teletraballo polos periodos que estime necesarios e convenientes,
atendendo e conxugando, na medida do posible, as caracteristicas da prestacion do
servizo e as necesidades de conciliacidon da vida familiar e laboral.

O prazo maximo de autorizacion da modalidade de teletraballo rematara, en todo
caso, unha vez que transcorran os tres meses posteriores a finalizacién da declaracion
do estado de alarma.

b) Colectivo identificado como vulnerable para o COVID-19:
O Protocolo, do 8 de maio, polo que se establece a reincorporacién do persoal publico

ao traballo presencial, asi como determinadas medidas de prevencion fronte ao
COVID-19 no Concello da Coruia dispdn no seu apartado 5.3 o seguinte:

"5.3 Colectivo clasificado como grupo vulnerable para o COVID-189.

De conformidade co establecido na Instrucion da Secretaria Xeral de Funcion
Publica do Ministerio de Politica Territorial e Funcion Publica sobre medidas e
lifas de actuacion para a reincorporacion do persoal ao traballo presencial,
terase en conta a existencia dos colectivos clasificados en cada momento como
grupos vulnerables para o COVID-19 polo Ministerio de Sanidade no seu
documento "Informacion cientifico-técnica, enfermidade por coronavirus, COVID-
197, ademais dos referidos tamén noutros protocolos e procedementos ditados
polas autoridades competentes, que estaran exceptuados de reincorporarse
nunha primeira etapa:

. con diabetes,

. con enfermidade cardiovascular, incluida a hipertension,
« con enfermidade pulmonar cronica,

« con inmunodeficiencia,

« COn cancro en fase de tratamento activo,

. mulleres embarazadas,

« maiores de 60 anos.

Para determinar a situacion destes colectivos, elaborouse un procedemento concreto
qgue establece a forma de solicitude, supostos, situacions de riscos, posibles
adaptacions e supostos de non reincorporacion, que consta no Anexo I deste
protocolo”.

As solicitudes formuladas por este persoal remitironse ao Servizo de Prevencion alleo
co que estd concertada a especialidade da medicina do traballo (na actualidade,
Quirdn Prevencién) para a emision do correspondente informe, a vista da
documentacién médica do persoal traballador solicitante.

En relacién as solicitudes formuladas por este persoal vulnerable de acordo co punto
5.3 do protocolo do 8 de maio enviadas ao Servizo de Prevencidén, adoptaronse as
seguintes medidas segundo o grao de vulnerabilidades expostas:

a) A reincorporacion ao seu posto de traballo cando non concorra especial
sensibilidade no/na traballador/a, seguindose as medidas de prevencidon establecidas
nas avaliacions de riscos especificas do posto.

b) Establecer que existe sensibilidade no/na traballador/a con tres opcidns:

- Persoal sensible que se pode incorporar ao seu posto de traballo: procede a
reincorporacion ao posto de traballo presencial.

- Persoal sensible que pode continuar traballando empregando os EPIS
adecuados: procede a reincorporacién ao posto de traballo presencial. En caso
de imposibilidade de aplicar unha proteccién adecuada que evite o contaxio,
considerase indicada a xestion da incapacidade transitoria.

- Persoal sensible que pode continuar traballando sen contacto con persoas
sintomaticas: Neste caso, procede a reincorporacion coa adaptacion do posto de
traballo ou o teletraballo, cando pola natureza da actividade laboral sexa posible.
En caso de que non sexa posible algunha das anteriores opcions, considerase
indicada a xestion da incapacidade transitoria.

A prestacion na modalidade de teletraballo do persoal municipal que se encontre nos
supostos definidos nesta letra b (colectivo vulnerable fronte ao COVID-19) debera
manterse unha vez finalizada a prérroga do estado de alarma establecida polo Real
decreto 555/2020, do 5 de xufio, ata que o Goberno declare, de maneira motivada e
de acordo coa evidencia cientifica dispofible, previo informe do Centro de
Coordinacién de Alertas e Emerxencias Sanitarias, a finalizacién da situacion de crise
sanitaria ocasionada polo COVID-19, en aplicacion do disposto no Real decreto-lei
21/2020, do 9 de xuno, de medidas urxentes de prevencion, contencion e
coordinacion para facer fronte & crise sanitaria ocasionada polo COVID-19, ou ben se
adopte unha disposicion normativa que modifique a anterior.

c) Colectivo destinado a instalacions ou dependencias municipais onde non
sexa posible, pola colocacion dos postos, manter a distancia minima de
seguridade interpersoal de 1,5 metros:

A vista da nova distancia de seguridade interpersoal fixada no RDL 21/2020, do 9 de
xufio, procede realizar unha nova comprobacion nas dependencias municipais a fin de
determinar o cumprimento da distancia minima de seguridade interpersoal de 1,5
metros, sen utilizar medidas fisicas de separacién ou o establecemento de quendas
de traballo semipresencial ou de maia e tarde.

Nas dependencias municipais nas que non sexa posible respectar a distancia minima
de seguridade interpersoal de 1,5 metros € necesario, en primeiro lugar, implantar
medidas de caracter fisico (reordenacidn de postos de traballo ou divisions fisicas dos
espazos). Naqueles casos nos que non sexan posibles estas medidas, poderan
manterse as alternativas de organizacion en quendas ou a modalidade de teletraballo,
ben exclusivamente, ben cun sistema mixto de semipresencialidade, establecéndose
quendas de traballo presencial entre o persoal municipal adscrito aos centros
afectados.

A duracién destas medidas abrangueran ata o momento en que se adopten medidas
adicionais que permitan a presenza do/a traballador/a respectando a distancia minima
de seguridade interpersoal de 1,5 metros, sempre que sexa posible de conformidade
coa normativa en materia de prevencion de riscos laborais.

Quinta.- Tramitacion e autorizacion da modalidade de teletraballo.

Os supostos de teletraballo previstos nesta instrucion, agas os contidos no apartado
b) (colectivo identificado como vulnerable para o COVID-19), seran autorizados pola
Direccion de Economia, Facenda e Réxime Interior, previo informe do servizo ao que
estea adscrito o persoal solicitante e coa conformidade do Servizo de Persoal.

A autorizacion requirird que a persoa que teletraballe desvie o teléfono da oficina ao
seu particular ou ben facilite un teléfono mobil, asi como un horario de traballo, a fin
de ordenar e compatibilizar as funcidns do traballo presencial co teletraballo. Ademais,
tera que comprometerse a un sistema de fichaxe en remoto, dispoiiible a través do
portal externo do concello.

Sexta.- Medidas de hixiene e de organizacion dos centros de traballo.

Na reincorporacion efectiva do persoal municipal ao traballo presencial, incidirase nas
cuestions de hixiene e na organizacién dos centros e postos de traballo.

a) Seguiranse a adoptar as medidas de ventilacion, limpeza e desinfeccidn
adecuadas as caracteristicas e & intensidade de uso dos centros de traballo,
conforme aos protocolos que se establezan en cada caso, tal e como se indicou

no protocolo de reincorporacion do 8 de maio de 2020, no seu punto 5.2
(medidas de hixiene).

b) Poranse & disposicion dos/das traballadores/as auga e xabdn, ou xeles
hidroalcohdlicos ou desinfectantes con actividade virucida, autorizados e
rexistrados polo Ministerio de Sanidade para a limpeza de mans, tal e como
recolle no protocolo de reincorporacion, do 8 de maio de 2020, como unha
medida de hixiene no seu punto 5.2.

c) Adoptaranse medidas para evitar a coincidencia masiva de persoas, tanto
traballadoras como usuarias, nos centros de traballo durante as franxas horarias
nas que sexa previsible unha maior afluencia. Para dar cumprimento a esta
pauta de actuacién, é necesario o mantemento da cita previa en todos os
servizos municipais de atencién ao publico.

Sétima. Publicidade e vixencia.

As medidas establecidas no presente protocolo seran obxecto de difusion entre os/as
empregados/as publicos/as mediante a sua notificacion por correo electronico e
mediante a publicacién na paxina web do concello e en Alfresco.

Asi mesmo, adoptaranse medidas de difusién destas obrigas e recomendacidns en
lugares visibles dos edificios publicos co obxecto de que sexan cofecidas tanto polo
persoal como polo publico visitante.

O protocolo do 8 de maio de 2020, que se complementa con este texto, estara
vixente en todo 0 que non contravefa o ordenado neste.

Oitava. Eficacia do protocolo.

O presente protocolo, coa natureza de instrucidon do artigo 6 da Lei 40/2015, do 1 de
outubro, do réxime xuridico do sector publico, comezara a aplicarse a partir das 00.00
horas do dia 29 de xufio de 2020. A reincorporacion daqueles/as empregados/as que
non se atopen en traballo presencial producirase entre o0 1 e o 3 de xullo, ambos
inclusive.

Este documento adaptarase as obrigas e as recomendacidns que diten as autoridades
sanitarias.

A Coruiia, na data da sinatura dixital deste documento electronico
José Manuel Lage Tufas

Concelleiro de Economia, Facenda e Réxime Interior
(P.D. Alcaldia, Decreto de 12 de marzo de 2020).

